
Кьурагь райондин общественно-политический  газет
Горный  родник                                          1931- йисалай акъатзава

(ХЕМИС)   «2-ИЮНЬ»  «2022-йис» «№20» (7731) «маса гудай къимет 2 манат»

ЧIални Ватан хвена кIанда!

Украинада махсус операцияда
иштиракзавайбурун диде-бубайрихъ

галаз гуьруьшмиш хьана
31-майдиз  райондин

администрацияда "Кьурагь район"
муниципальный райондин кьил
Замир  Азизов, Россиядин
Федерациядин Яракьлу Къуватра

Украинада махсус операцияда
иштиракзавайбурун   диде-
бубайрихъ галаз гуьруьшмиш хьана.
И гуьруьшмиш хьуна Россиядин

МВД-дин Кьурагь районда авай
ОВД-дин  начальник Султан
Къарибова ,   хуьрерин
поселенийрин  кьилери
иштиракна.

Райондин кьил Замир Азизова
ватандин азадвал патал  чпин ата
бубайрин  рехъ давамарзавай ,
Дагъустандин вафалу рухваяр яз
тербияламишунай абурун диде-
бубайриз  чухсагъул  лагьана .
Украина нацистрикай ва
бандервийрикай  азад ийидай
вахтунда  вирида санал райондин
администрациядихъ галаз кIвалах
авуна кIанзавайди лагьана.
Замир  Азизова и махсус

операцияда  иштиракзавай
аскеррин диде-бубайриз ва абурун
хизанриз  райондин
администрациядин патай жедай
куьмек ийидайди къейдна.

"Райондин къенепатан крарин
отделдин  патай и махсус
операцияда иштиракзавайбурун
диде-бубайриз чухсагъул, абурун
рухвайри гьукуматдин масштабда
маса  категориядин агьалийрихъ
галаз  санал  полициядин
работникрин интересар хуьзва,
умудзава, абур сагъ ва саламат яз

чпин буржи тамамарна
хкведайди"-лагьана Султан
Къарибова.
Райондин дишегьлийрин

общественный  Советдин
председатель Эльмира Исаевади
алай вахтунда абурун дидейриз
авай фикирдикай, гъам-
хажалатдикай лагьана. Ихьтин
рухваяр тербияламишай абурун
дидейриз чухсагъул малумарна.

.

1-июнь Вирихалкьарин  аялар
хуьдай  Югъ  виринра хьиз чи
райондани шад гьалара кьиле тухвана.
Вирихалкьарин аялар хуьдай Югъ-

вирихалкьарин суварикай  сифте
акъатнавай сувар я. И сувар кьиле
тухун гьеле 1925-йисуз Женевада

хьайи Виридуньядин конференциядал
кьабул авурди я.
Адет тирвал, райондин

культурадин фоеда искусствойрин
школада  чирвилер къачузвай аялри
авунвай гъилин яратмишунрин
выставка тешкилнавай.
Мярекат  школа искуссводин

директор Инаят Османова кьиле аваз
маракьлудаказ  тешкилнавай.  И
мярекатда  "Кьурагь  район"

муниципальный райондин кьил Замир
Азизова, адан заместитель  Рамазан
Катибова, райондин дишегьлийрин
общественный  организациядин
председатель  Эльмира Исаевади ,
райондин информацийрин
технологийрин ва печатдин Центрдин
начальник Жаврудин Халикьова,
райондин культурадинни туризмдин ва
азад вахт кечирмишдай Центрдин
начальник Абдулкъадир Будаева ,
райондин ветеранринни агъсагъалрин

Советдин председатель Фахрудин
Мирзоева иштиракна.

"Чи аялар ислягь гьукумада
бахтлубур яз яшамиш хьун патал чна
вири къуватар желбна кIанда, абурун
бахлу гележег чи несилдин хиве ава,
чи гьукуматдин Президент Владимир

Путина аялар гзаф авай, тIимил
таъмин тир хизанра авай аялрин  ва
хизанрин тереф хуьзва. Чи райондин
администрациядин буржини гьар са
аялдин тереф хуьн абуруз  къулай
шартIар  тешкилун, ясли-бахчайралди
вири таъминарун я. И сувар виридан
сувар я. Квез и сувар мубаракрай ,
ислягь ва меслятвал авай
гьукуматдин ватанэгьлияр хьурай"-
лагьана Замир Азизова. Мярекатдал

рахай  вирибуру аялриз и сувар
тебрикна.
Мярекатдал искуссводин

школадин аялри,  Кьурагьрин
школадин аялри гьазурнавай кьулер
авуна, сегьнеяр къалурна ва маса
нумраяр  къалурна. Культурадин
работникри  бицIекриз манияр
тамамарна . Ихьтин мярекатар
райондин вири ясли- бахчайра кьиле
фена.

Аялар хуьдай югъ шад гьалара къейдна

Нубатдин совещанидал са
шумуд  месэладиз килигна
30-майдиз   райондин

администрациядин актовый залда
райондин   идарайрин
руководителрихъ галаз  гьар
гьафтедин ислен юкъуз кьиле
тухузвай совещание  "Кьурагь
район" муниципальный  райондин
Кьил Замир Азизова кьиле тухвана.

 Анал  хейлин идарайрин
руководителри алатай гьафтеда
авунвай кIвалахдикай информация
гана.
Райондин больницадин кьилин

духтурдин  замаститель Омар
Гьададова  анал лагьайвал, алай
вахтунда коронавирус акатайбур
амач, стационарда коронавирус
кIватIа чирдай  анализ гайила
азарлу кьабулзава,  вакцина йикъа
3-4 касди ийизва.
Райондин образованидин

ИМЦ-дин  начальник Кьасум
Абдулхаликьова къейд авурвал, къе
райондин 60 выпускникди урус
чIалай   ЕГЭ  вахкузва, экзамен

вахкузвай чкада вири шартIар
тешкилнава.  Аялри вахкай  3
экзамендай  хьайи кимивилер
хьанач, РД-образованидин
министерстводин патай атай арза-
ферзе хьанач.
Райондин ЖХК-дин

руководитель Сиражидин Бабаев
райцентрдал зирзибил тухунин ва
хъвадай  цин патахъай  жезвай
кимивилерал акъвазна.
Райондин идарайрин

руководителрин кIвалахдин
информацийрихъ  яб акалайла
вичин фикирар райондин кьилин
заместитель Рамазан Катибовани
лагьана.
Совещанидин  эхирдай

райондин кьил Замир Азизова гьар
са идарадин  патарив гвай
участокар зирзибилдикай михьун,
работникри кIвалахдин низам хуьн
вири идарайрин руководителриз
тагькимарна.

Райадминистрацияда

28- майдиз Кьурагьри  хуьре
райондин жуьмя мискIинда Ислам
диндин берекатлу межлис кьиле
фена.
Ам Кьурагьрин

р а й а дмин и с т р а ци яд ин ни

агьалийрин куьмекдалди и
хуьруьн  ва райондин имамри
тешкилнавай.
Межлисдиз патав  гвай

хуьрерай ва районрай, гьакIни
Дербент, Избербаш, Даг.Огни
шегьеррай  ва Хабаровский
крайдай  Дагъустандин
мусурманрин Диндин идарадин
векилар, имамар, алимар ва багьа
мугьманар атана.
Мярекатдин кьилин макьсад

дагъви халкьарин арада авай
дуствал, стхавал, садвал

мягькемаруникай, акьалтзавай
несилриз тербия гунин карда
ахлакьдикъ, эдебдихъ  авай
важиблувал къейд  авуникай
ибарат тир.
Мярекат Къуръандин аятралди

ачухна. Межлис кьиле тухвайди
райондин имам Агьмад гьажи тир.
Лугьун  лазим я хьи ,

мярекатдиз  мугьман  хьанвай
машгьур  алимри ва
насигьатчийри лезги халкьдин
тарихдай бязи чинар рикIел хкана,
жегьилриз  бубайри  кутунвай
баркаллу рекьер лайихлувилелди

давамаруниз эвер гана. Абуру
гьакIни  Исламдин чирвилер
къачунин важиблувиликай, ихьтин
мярекатрикай  халкьдиз  авай
хийирдикай, Къуръандин гафба-
гаф таржумаяр кIелуникай авай
зарардикай  вяз гана. КIватI
хьанвайбуру гайи  суалриз
мугьманри савадлу жавабар гана.
Межлис иштиракчийри санал

дуьа авуналди акьалтIарна.

                            М.Агьмедова.

Кьурагьа алимрин межлис

                                          СЕЛЬФИНАЗ
рагьметдиз финихъ галаз алакъалу яз башсагълугъвал гузва

Алатай гьяд юкъуз Докъузпара
районда Дагъустан Республикадин
гирийрин спортдин "Микрах 2022"
тIвар алаз кьвед лагьай фестиваль
кьиле фена. Мярекатдин тешкилатчи
РД-дин физический культурадин ва

спортдин министерство  ва
Вирироссиядин гирийрин спортдин
Федерациядин  Дагъустан
Республикада авай общественный
организация тир. ГьакIни и мярекат
тухунин карда Догъузпара райондин
администрациядини куьмекна.
И фестиваль гирийрин спорт вилик

тухунин, дагъвийри  сагълам уьмуьр
кечирмишунин мурадалди  кьиле
тухвайди я.

 И акъажунра 12 жуьредай кьиле
тухвай акъажунра  чи райондайни
спортсменри иштиракна.. Чи райондин

спортсменрин  арада  Оружбекова
Ренатан, Абдуллаева Исмаилан
агалкьунар тафаватлу хьана. Абуру са
шумуд жуьредай гъалибвал къачуна.
Вири гъалибчийриз кубокар ,

дипломар ва медалар гана.

26-майдиз Кьурагьрин спортдин
дараматда  Россиядин  Яракьлу
Къуватрик кваз Украинада кьиле

физвай махсус  операцияда
иштиракзавайбурун тереф хуьн патал
райондин школайра кIелзавай аялрин
арада  Фахрудин  Гьамидован  ва
Сулейман Будаеван спонсорвал яз
пулунин таъминвал аваз,  армейский
къайдада акахьай  жуьрейрин
акъажунрай райондин КIвенкIвечивал
патал акъажунар кьиле фена.
Акъажунра  50 спортсменди

иштиракна. Мярекат  райондин
администрациядин физкультурадинни
спортдин ва жегьилрин крарин рекьяй
отделдин рягьбервилик кваз кьиле
фена.

Мярекатдал  райондин
агъсакъалринни ветеранрин Советдин
председатель Фахрудин Мирзоева

иштиракна.
Армейский къайдада

акахьай жуьредай акъажунриз
республиканский Федерациядай
дуьздаказ  къимет гун патал
республикадин категориядин
судья Мегьамед  Алиеваз
теклифнавай.

 КIвенкIвечивал  патал
акъажунар  тухунин метлеб:
школада  авай аялар
физкультурадал ва спортдал
желб авун, жегьилри сагълам
уьмуьр  кечирмишун ,
акьалтзавай  несил
ватанпересвилин руьгьдаллаз
тербияламишун ва хъсан
спортсменар винел акъудун я.
Мярекатдал пишкешар гун

райондин администрациядин
физкультурадинни спортдин
жегьилрин крарин рекьяй
отделдин начальник Рамиз
Рамазанова  ва "сельсовет
Курахский"  муниципальный
тешкилатдин кьил Абдурагьим
Рамазанова тухвана.
Вирикомандайрин арада сад

лагьай чка  Кьурагьрин
ДСЮШ-дин командадиз хьана.

КIвенкIвечивал патал кьиле фейи
акъажунра  иштирак  авур  вири
спортсменриз тешкилатчийрин патай
медалар, грамотаяр, пулдин ва маса
пишкешар гана.
ГьакIни тафаватлу хьайи  10

спортсмдиз кьилди пишкешар гана.
Мярекатдин эхирдай Р.Рамазанова

райондин администрациядин патай
мярекат тешкилна спонсорвал авур
Фахрудин Гьамидовазни ва Сулейман
Будаеваз чухсагъул малумарна.

                            А.Мамедова.

Алай  вахтунда 11-класс
акьалтIарнавай аялрин вилик
Гьукуматдин Сад тир экзамен
(ЕГЭ) вахкунин везифа
акъвазнава. Россиядин  вири

школайра Гьукуматдин Сад тир
экзамен  вахкунин шартIар
виринра сад я.

 Райондин образованидин
отделдин  начальник  Махач
Хариеван информациядалди, чи
районда и экзаменар са пунктуна
вахкуда. ЕГЭ вахкун патал
Кьурагьрин кьвед лагьай
нумрадин школада 241-пункт
тешкилнава. И пункт РД-дин
образованидин министерстводин
истемишунрал амал авуна,  лазим
тадараклалди  таъминарнава.

 Алай йисуз райондин  66 аялди
Гьукуматдин Сад  тир экзамен
вахкуда. Алай вахтунда 26-майдиз
географиядай, урус литературадай ва
химиядай, 30-майдиз урус чIалай

ЕГЭ вахканва. 3-июндиз базовый
математикадай  жеда . «Кьурагь
район» мунииципальный райондин
кьил Замир Азизова ЕГЭ кьиле
физвай пунктуна гьикI кIвалах
тешкилнаватIа ахтармишзава ,
къайдадик кваз фин патал тайин тир
руководителривай кIвалах
истемишзава.  Алай вахтунда хьайи
нукьсан кIвалахар хьанвач.
Республикадай  ракъурнавай
векилри къалурай нукьсанар хьанач,
ЕГЭ къайдадик кваз физва.

    Уважаемые жители Курахского района!
На территории Республики Дагестан проводится

межведомственная,  комплексная, оперативно-профилактическая
операция “Мак-22” в три этапа: 1-этап  с 30-мая по 08 июня, 2-этап
с 26 июля по 4-августа, 3-этап 20 по 22 сентября. Операция
проводится в целях выявления и ликвидации незаконных посевов,
запрещенных к возделыванию растений, содержащих
наркотические вещества,  а также выявлению очагов
произрастания дикорастущих растений, содержащих наркотические
вещества.
В целях принятия мер профилактического характера, просим вас

сообщить о фактах культивации, произрастания, распрастранения,
употребления наркотических средств растительного  происхождения
как на территории Курахского района, так и за ее пределами.
Обращаться по номеру 8-928-515-74-71 круглосуточно. Анонимность
гарантируется.

Спорт
Гирийрин спортдай 2-фестиваль

Райондин  КIвенкIвечивал
патал   акъажунар кьиле фена

ОМВД России по Курахскому району.

Райондин школьникри
         ЕГЭ вахкузва

Объявление

